Vi takkar eit engasjerande møte før jul. Sidan det skurta litt på kronologien i saklista og at gjerne ikkje alt blei referatført, så har vi sett oss ned for å lage ei oppsummering av bodskapen vi ønskja å formidle. 

Det er ønskjeleg frå skulen at FAU nytter tenesteveg i saker de ønskjer tilbakemelding og dialog om. Frittståande brev og spørsmål som ikkje vert tatt via rektor, og eventuelt vidare til Samarbeidsutvalet, kan de mest sannsynleg ikkje vente å få svar på. Sidan FAU representerer ein samarbeidspart til skulen er det ønskjeleg at saker vert drøfta med rektor/skulen fyrst, og at rektor vert orientert. 

Det er ønskjeleg at FAU viser spørsmål frå føresette vidare til kontaktlærar og/eller klassekontaktane. Ved behov for vidare dialog kan dei ta kontakt med leiinga (avdelingsleiar eller rektor). Skulen ønskjer at føresette tar direkte kontakt og så snart som råd. FAU må skilje mellom einskildførespurnad og systemsaker, og vurdere kva som bør liggje på sakliste og kva som er interne spørsmål/drøfting og/eller orienteringssaker. 

FAU har sendt førespurnad til tilsettgruppa ved skulen med ønskje om uttale om si eiga framferd for å tilpasse/justere arbeidsform. Sidan de er føresette sine representantar er det kanskje aller viktigast å hente inn denne tilbakemeldinga frå den gruppa de representerer. Vi vil difor oppmode dykk om å ta same dialog med føresette. 

Skulen vil oppmode FAU om å vurdere si eiga nettsida, både layout og innhald. 
Tilbakemeldingar på denne: 
· Skulen ønskjer at e-post utvekslingar er å rekne som intern dialog. Dersom det er ønskjeleg å publisere noko av dette bør det gjerast i samråd med avsendar. I hovudsak meiner vi publiseringar av dialog bør skje gjennom møtereferat. 
· Skulen, og spesielt dei tilsette, reagerer på at einskildutsegn og meldesaker vert publisert. Dette bør FAU loggføre internt. 
· Generelt vurdere balansen mellom positive og negative saker. 
· Er FAU omdømmebyggjar eller internkontrollør? 

Rektor ønskjer i større grad ei meir systematisk kommunikasjonslinje, og i større grad i dialog/møte. Ber om at saker vert samla opp og at det er høve til å diskutere saker som ikkje direkte kan svarast ut. Rektor kan inviterast til møte. 

Skulen ønskjer å oppmode FAU om å sjå på aktuelle problemstillingar knytt til foreldreengasjement. Kva og korleis samarbeide med klassekontaktane? 

Sidan målsetjinga dykkar er å justere/tilpasse arbeidsform er det ønskjeleg for skulen å få ei attendemelding, etter at de har drøfta dette med føresettgruppa. 

Med von om ein vidare betre dialog. 

For Høyanger skule,

